
MBI PROJEKTLIGJIN
“PER DISA SHTESA DHE NDRYSHIME NE LIGJIN NR.8417, DATE 21.10.1998
"KUSHT_. JTA E REPUBLIKES SE SHQIPERISE", TE NDRYSHUAR”

Integriteti i zyrtaréve té larté publiké éshté parakusht pér geverisje demokratike dhe
shtetin e té drejtés. Fakte dhe té dhéna té béra publi demonstrojné se bashképunimi
mes krimit té organizuar dhe zyrtaréve té larté publiké, éshté né nivele alarmante dhe
se ka njé ¢imentim té kulturés sé pandéshkueshmeérisé 1 ij politikanéve té lidhur me
krimin.

Pér té garantuar integritetin e zyrtaréve té larté publiké, Shqgipéria ka ndérmarré disa
masa, té cilat né térésiné e tyre, nuk kané garantuar ende  ésisht geverisjen
demokratike dhe funksionimin e shtetit té sé drejtés. Konkretisht:

a) Reforma e Dekriminalizimit ka si qéllim pengimin e zgjedhjes ose emérimit, dhe
largimin nga funksioni publik té personave, té cilét jané dénuar apo ndaj té
ciléve jané marré masa sigurie ose jané dénuar me vendim jopérfundimtar pér
kryerjen té krimeve, me synimin qé& té garantojé besimin e publikut né
funksionimin e organeve té ‘edhura shtetérore, institucioneve té pavarura
dhe atyre té krijuara me ligj, apo té administratés publike.

b) Reforma né Drejtési, qé ka si qéllim qé& népérmjet njé procesi té ploté
rivlerésimi gé pérfshin lidhjet me krimin e organizuar té garantojé integritetin e
sistemit té drejtésisé, si edhe té rikthejé besimin e publikut tek institucionet e
kétij sistemi.

Procesi i vettingut gé pérfshin vlerésimin e lidhjeve me krimin e organizuar zbatohet
pér gjyqtarét dhe prokurorét. Ndérkohé me ligj té veganté, i njéjti vlerésim éshté
shtriré tashmé edhe pér punonjésit e Policisé sé Shtetit apo Gardés sé Republikés. Pra,
éshté fakt qé procesi i vettingut nuk aplikohet pér zyrtarét e tjeré té larté publiké, ku
pérfshihen deputetét, Kryeministri, ministrat, dhe drejtuesit e institucioneve
kushtetuese apo ligjore.



Zbatimi i té njéjtave norma dhe parime té vettingut pér vlerésimin e lidhjeve me
krimin e organizuar edhe pér politikanét dhe zyrtarét e té tjeré té larté publiké, do
té kontribojé né dekriminalizimin e qeverisjes né vend. Gjithashtu, kjo do té
parandalonte aleancat e fshehta e té drejtépérdrejta, para dhe pas zgjedhjeve, midis
politikanéve dhe grupeve kriminale.

Dekriminalizimi i ploté dhe zbatimi i té njétave norma té vettingut pér vlerésimin e
lidhjeve me krimin e organizuar, duhet té zbatohet edhe ndaj zyrtaréve té larté
publiké, ku pérfshihen deputetét, Kryeministri, ministrat, kryebashkiakét dhe
drejtuesit e institucioneve kushtetuese dhe ligjore. Kjo garanton parimin e barazisé
pérpara ligjit, dhe pérbén njé premisé pér njé geverisje té pandikuar nga krimi i
organizuar, duke pastruar nga rradhét e politikanéve dhe zyrtaréve té larté, individé
té lidhur me krimin e organizuar.

Eshté e vérteté qé Reforma e Dekriminalizimit, e propozuar nga Partia Demokratike,
solli rezultate domethénése né funksion té pastrimit té qeverisjes nga individé me
rekorde kriminale. Gjaté 2 viteve né zbatim, qé nga momenti i miratimit té ligjit,
rezulton se si pasojé e zbatimit té dekriminalizimit, kemi kéto té rezultate:

Deputeté té larguar 6
Deputeté té doréhequr 3
Deputeté né hetim 12
Kryebashkiaké té shkarkuar 1
Kryebashkiaké né hetim 3
Zyrtaré drejtues té larguar 45
Zyrtaré té tjeré té larguar 110
Késhilltaré bashkiaké té shkarkuar 35
Késhilltaré bashkiaké té doréhequr 21
Kandidaté pér deputeté té larguar 18
Gjyqtaré té doréhequr 5
Népunés publiké lokalé té larguar 89

Deputeté e kryebashkiaké u shkarkuan apo u larguan pér shkak se ishin té dénuar pér
vepra penale té rénda, si trafikim i genieve njerézore dhe favorizimit té prostitucionit;
vrasje; pérdhunim né grup apo trafik ndérkombétar droge.



Por efektet e kétyre rezultateve té dekriminalizimit duke larguar nga funksionet
shtetérore individé té dénuar pér kryerjen e krimeve u zhbéné, pér shkak té
transformimit né ményra té reja té bashképunimit mes krimit té organizuar dhe
geverisjes.

Kéto ményra té reja té bashképunimit jané zévendésimi i veté eksponentéve té
botés sé krimit né institucionet mé té larta té vendit me individé né shérbim té krimit
té organizuar, té caktuar prej tyre né poste dhe detyra shtetérore, si dhe politikané
té lidhur drejtpérdrejt me eksponenté té krimit té organizuar.

Pér pasojé, dekriminalizimi rezulton i pamjaftueshém pér té shképutuar lidhjet e
geverisjes me krimin.

Kapja e qgeverisjes nga krimi népérmjet pérfshirjes sé individéve me lidhje té
drejtépérdrejté me krimin e organizuar, né Kuvend, né pushtetin vendor, apo né
funksione té larta apo funksione kyge té administratés publike dhe organeve
ligjizbatuese, pérbén njé kércénim té réndé pér integritetin dhe funksionimin e
demokracisé dhe institucioneve demokratike dhe pér veté siguriné kombétare.

Opozita parlamentare, sjell né vémendje qéndrimin e mbajtur shumé kohé mé paré
mbi kété problematiké nga Paolo Borsellino, magjistrat i Antimafias Italiane, simbol i
luftés sé shtetit ndaj mafias/krimit té organizuar, i vraré nga organizatat kriminale né
vitin 1992, i cili shprehej se: “Ekziston njé keqkuptim bazé sipas té cilit politikani qé
shogérohet me mafiozé, nése nuk dénohet nga gjykata, éshté i ndershém! JO!
Gjykata mund té béjé vetém vlerésime té natyrés gjyqésore. Eshté detyré e
institucioneve qé TE FLAKIN politikanét e afért me Mafian, pér té qené té ndershme
dhe pér t'u shfaqur si té tilla”.

Kriminalizimi i geverisjes, pérmes lidhjeve té krimit té organizuar me funksionarét e
larté publiké, duhet té eleminohet pérfundimisht, népérmjet njé ligji té posagém qé
pércakton kriteret dhe rrethanat qé ndihmojné dekriminalizimin e métejshém té
institucioneve publike, realizimin e vettingut ndaj zyrtaréve té larté me qéllim
shképutjen e lidhjes sé qeverisjes me krimin, si dhe mbajtjen né funksion vetém té
individéve qé kané integritetin e duhur té figurés sé tyre.



Pér kété qéllim, propozojmé miratimin e njé projektligji “Pér disa shtesa dhe
ndryshime né ligjin nr. 8417, daté 21.10.1998 "Kushtetuta e Republikés sé
Shqipérisé”, té ndryshuar”.

Qéllimi projektligjit éshté té garantojé integritetin e personave gé zgjidhen, emérohen
apo ushtrojné njé funksion publik, népérmjet shtrirjes sé vettingut edhe tek politikanét
né detyra shtetérore dhe funksionet e tjera kushtetuese, si dhe mbrojtjen né té
ardhmen té funksionimit demokratik dhe ligjor té organeve kushtetuese dhe né
pérgjithési, i sistemit demokratik, né pérputhje me standardet ndérkombetare apo
praktikat e vendosura nga shtetet e Késhillit té€ Europés, apo shtete té tjera
demokratike. Ky géllim pérmbushet duke parandaluar zgjedhjen apo emérimin né
kushtet e ekzistencés objektive té shkageve qé cénojné figurén e zyrtarit apo besimin
e publikut né funksionimin e organit ku zyrtari éshté zgjedhur apo eméruar.

Ndryshimet e propozuara népérmjet kétij projektligji parashikojné qé e drejta pér t'u
zgjedhur, té kufizohet edhe né rastin e shtetasve qé kané kontakte té papérshtatshme
me persona té pérfshiré né krimin e organizuar. Pér kété géllim, éshté shtuar né
Kushtetuté “Pjesa e Gjashtémbédhjeté/1”, ku sanksionohet pérfshirja né vetting dhe
sistemi i kontrollit té figurés me géllim mbrojtjen dhe garantimin e miréfunksionimit
demokratik té Kuvendit, qeverisé, organeve té geverisjes vendore, institucioneve
kushtetuese apo té krijuara me ligj, nga ndikimi apo pjesémarrja né politikébérje
dhe/ose vendimmarrje i personave qé kané kontakte me persona té pérfshiré né
krimin e organizuar.

Sipas projektligjit, subjektet qé i nénshtrohen vettingut, dorézojné njé deklaraté dhe i
nénshtrohen kontrollit té figurés, me géllim identifikimin e atyre qé kané kontakte té
papérshtatshme me persona té pérfshiré né krimin e organizuar.

Nése subjekti qgé i nénshtrohet vettingut ka kontakte té papérshtatshme me persona
té pérfshiré né krimin e organizuar, nuk e dorézon né kohé deklaratén pér figurén apo
pérpiget té béjé deklarime té pasakta, ose té fshehé kontaktet té papérshtatshme me
persona té pérfshiré né krimin e organizuar, atéheré sipas ligjit ndaj tij zbatohet
prezumimi né favor té masés sé ndalimit pér t'u zgjedhur apo eméruar né funksionin
publik, mbarimit té mandatit apo shkarkimit nga detyra, dhe subjekti ka detyrimin té
provojé té kundértén. | njéjti ndalim zbatohet edhe kur me vendim té organit
pérgjegjés kushtetues, pér subjektin vértetohet mosjustifikimi i ligjshmérisé sé
pasurisé.



Eshté e garté dhe e drejté se shumica e qytetaréve shqiptaré e konsiderojné si té
papérshtatshme kontaktin dhe lidhjen e ngushté midis krimit té organizuar dhe
funksionaréve publiké. Pér pasojé, né demokraci duhet garantuar qé personat qé
konsiderohen nga shumica e votuesve si té papérshtatshém pér té vendosur pér
interesat e tyre, té géndrojné jashté vendimmarrjeve legjislative apo Qeverisé. Qéllimi
i masave té tilla ka pér synim mbrojtjen e funksionimit demokratik té institucioneve
nga ndikimi i krimit t& organizuar. Eshté interes i larté publik qé politikbérja dhe
vendimmarrja té imunizohen nga ky ndikim.

Marrédhénia e funksionaréve té larté té shtetit me eksponenté té krimit té
organizuar, éshté degradim i standardit etiko-moral té funksionaréve publiké dhe
njé pengesé serioze pér zbatimin e ligjit dhe pér luftén ndaj krimit té organizuar dhe
korrupsionit.

Eshté véshtiré té imagjinohet q& né Shqipéri, njé punonjés policie, té identifikojé,
arrestojé apo parandalojé aktivitetin kriminal té njé pjesétari té njé organizate
kriminale, nése ai konstaton apo shikon gé ky individ shogérohet gjaté gjithé dités me
deputetin e zonés, Ministrin apo Kryeministrin, qé kané né doré fatin e marrédhénies
Sé tij té punés.

Kriminalizimi i qeverisjes, pér shkak té lidhjeve té ngushta té funksionaréve té larté
publiké me eksponenté té krimit té organizuar, démton réndé zhvillimin ekonomik dhe
social té vendit, duke cénuar réndé dhe né ményré té pakthyeshme interesin publik.
Grupet kriminale, duke shfrytézuar lidhjen e tyre me funksionarét e larté publiké,
nxisin qé kéta té fundit té punojné pér interesat e tyre, té cilat gqartésisht nuk pérkojné
me interesat e qytetaréve té zakonshém té kétij vendi apo me interesin publik, i cili
duhet té jeté né fokus té punés sé institucioneve publike.

Opozita vleréson se miratimi i kétij projektligji dhe vettingu pér té gjithé politikanét
né detyra shtetérore dhe zyrtarét e tjeré té larté publiké, duhet té béhet pa vonesé
dhe té fillojé té aplikohet menjéheré.

Shqipéria dhe shqiptarét meritojné njé pérfaqésim dinjitoz, jo nga njeréz té lidhur
me krimin e organizuar, por nga burra dhe gra, bij dhe bija qé punojné né interes té
tyre dhe Iluftojné krimin e organizuar. Ky projektligi i shérben pikérisht
dekriminalizimit té ploté té politikés, vettingut ndaj ¢do funksionari kushtetues dhe
mos pérdorimit té krimit pér té ardhur né pushtet apo mbajtur pushtetin.

